
AKKREDITASIE VAN KORTKURSUSSE AANGEBIED DEUR UNIVERSITEIT STELLENBOSCH

1. Registrasie van die Universiteit Stellenbosch as verskaffer van onderwys- en
opleidingskursusse en -programme

Alle openbare hoérondenwysinstellings word deur die Departement van Hoér Onderwys
en Opleiding (DHOO) as verskaffers van hoéronderwys- en opleidingsprogramme
geakkrediteer. Die Universiteit Stellenbosch (US) is deur die DHOO as verskaffer
geakkrediteer en op die Suid-Afrikaanse Kwalifikasieowerheid (SAKO) se lys openbare
verskaffers van hoér onderwys geregistreer.

2. Akkreditering van kortkursusse wat deur Universiteit Stellenbosch aangebied word

Ingevolge die Wet op Hoér Onderwys 101 van 1997 en die US Statuut
(Regeringskennisgewing 40243, Kennisgewing 972 van 2 September 2016) is die US 'n
openbare hoéronderwysinstelling. Ingevolge die Wet, ontvang openbare
hoéronderwysinstellings nie akkreditasie/registrasienommers as verskaffers nie;
registrasienommers word slegs aan privaat verskaffers uitgereik.

Die Raad op Hoér Onderwys (RHO) is 'n statutére liggaam wat ingevolge die Wet op Hoér
Onderwys 101 van 1997, soos gewysig, ingestel is. Die RHO se kernfunksies sluit die
bevording van gehalte en gehalteversekering in hoér onderwys in. Laasgenoemde funksie
word deur die Komitee vir Gehalte in Hoér Onderwys (KGHO), wat 'n permanente RHO-
komitee is, verrig. Hoéronderwysinstellings dra volle verantwoordelikheid vir die
akademiesegehalteversekering van hulle kortkursusse en ander gedelegeerde funksies,
terwyl die RHO oorsigsverantwoordelikheid oor hierdie aspekte behou. Hierdie
kortleerprogramme lei nie tot formele kwalifikasies of gedeeltelike kwalifikasies binne die
Subraamwerk vir Hoéronderwyskwalifikasies nie.

3. Aanspraak op vaardigheidsheffingfondse

Die Wet op Vaardigheidsontwikkelingsheffings 97 van 1998, soos gewysig, maak
voorsiening vir verhaling van die heffingsbetaling gebaseer op die voorlegging van
werkplekvaardigheidsplanne, werkplekvaardigheidsimplementeringsplanne en die name
van vaardigheidsontwikkelingsfasiliteerders. Maatskappye of instellings wie se
werknemers kortkursusse bywoon wat deur die US aangebied word, kan die uitgawes van
hulle vaardigheidsheffingfonds eis mits die betrokke kortkursus(se) opgeneem is in die
spesifieke entiteit se vaardigheidsplan en wat by die sektorale onderwys- en
opleidingsowerheid (SETA) ingedien is.

Vir meer inligting, e-pos ons by shortcourse@sun.ac.za.

